
Il-Minuti tal-Laqgħa Nru. 59 li saret fil-21 ta’ Frar 2006, ġew konfermati.  

DISKUSSJONI DWAR L-EKONOMIJA TA’ L-GĦARFIEN (KNOWLEDGE ECONOMY): IR-RIĊERKA, L-IŻVILUPP U L-INNOVAZZJONI 

Il-Kumitat irriżuma mit-13 ta’ Frar, 2006 id-diskussjoni fuq dan is-suġġett.

 THE CHAIRMAN (Onor. Clyde Puli): Illum se nkomplu niddiskutu l-ekonomija ta’ l-għarfien: ir-riċerka, l-iżvilupp u l-innovazzjoni u se jkollna preżentazzjoni dwar l-information society mill-Professur Mario Vassallo. Għaldaqstant filwaqt li nirringrazzja lill-Professur Vassallo talli għoġbu jilqa` l-istedina tagħna, nistiednu biex jingħaqad magħna ħalli jibda l-preżentazzjoni tiegħu u mbagħad wara li jlesti jippermettilna  nagħmlu ftit domandi.

  PROF. MARIO VASSALLO:  Mr Chairman, l-ewwelnett nirringrazzjakom ta’ l-istedina u nibda biex ngħid li nħossni ftit imbarazzat, fis-sens li naħseb li ħafna minn dak li se ngħid huwa diġa` magħruf speċjalment minnkom il-politiċi għax jista` jkun li kontu involuti f’deċiżjonijiet li ġew influwenzati minn dan l-iżvilupp importanti għas-soċjeta`.  L-iktar li jinteressani huwa l-aspett ta’ riċerka u nixtieq li fl-aħħar mill-aħħar nasal għal dik it-tema.  Li għamilt, għax ma kontx naf eżattament kif wieħed jittekilja dan is-suġġett fil-kuntest tad-diskussjonijiet li kellkom qabel, qassamt dan li se ngħid f’sezzjonijiet u nipprova nkun daqsxejn fil-qosor ħalli jkollna ftit aktar ħin għad-diskussjoni.  

L-ewwelnett bdejt billi nipprova nfittex definizzjoni għal “information society”, imbagħad ir-rilevanza tagħha għal kull ekonomija, speċjalment għall-ekonomija tagħna. Imbagħad, billi issa Malta hija parti mill-Unjoni Ewropea ħarist ftit lejn x’kien li wassal għat-trust li hemm fl-Unjoni Eworpea biex tiġi żviluppata u mkabbra l-information society fid-diversi tappi li kien hemm, u kif Malta daħlet fil-benchmarking li kien hemm  fl-2005. Fil-fatt nista` ngħid li daħlet ftit ħafna f’dan il-benchmarking, li l-għanijiet tiegħu jqajmu ċerti issues. Għalhekk se nipprova niddiskuti xi issues u l-effett tagħhom fuq is-soċjeta` kif jidhru li huma kurrenti llum u kif se jiżdiedu fil-futur, għax naħseb li huwa importanti li intom bħala decision-makers tkunu aware minnhom biex forsi tgħinu lilna u lis-soċjeta` Maltija nittekiljaw dawn l-issues.  

Nibda mill-ewwel bid-definizzjoni.  Id-definizzjoni ta’ x’inhi information society li qed taraw f’din is-slide kienet ingħatat minn Nazzjonijiet Uniti f’summit li kien sar fuq l-information society, u kull kelma tfisser ħafna. F’din id-definizzjoni jingħad hekk: 

“Information society is a society where everyone can create, access, utilize and share information and knowledge, enabling individuals, communities and peoples to achieve their full potential in promoting sustainable development and improving thier quality of life.”.  

Mela l-għan ewlieni huwa li l-ħajja ta’ l-individwu titjieb. U biex isir hekk irid ikun hemm soċjetajiet fejn kulħadd jista’ joħloq, jaċċessa, jutilizza u jaqsam l-informazzjoni u t-tagħrif. Importanti li l-individwu mhux biss ikollu aċċess, imma li dak l-aċċess ikun jista’ jużah biex kulħadd jilħaq il-potenzjal sħiħ.  Dan huwa għan li ma tantx hemm x’wieħed jargumenta fuqu, għan li kważi jixbaħ lid-dinja tal-ħolm għax biex jiġi realizzat żgur li m’huwiex faċli.  Ħafna nies, anke fin-Nazzjonijiet Uniti, jenfasizzaw li dan jista’  jkun possibbli jekk wieħed ikollu l-aċċess għall-informazzjoni. 

Għaliex l-ICT hija rilevanti?  L-ICT hija rilevanti għax tagħti potenzjal biex tiżdied il-produzzjoni. Jiena dejjem ngħid li tagħmel x’tagħmel, jekk m’għandekx ekonomija tajba bħala l-backbone tas-soċjeta`, ma jistax ikollok soċjeta` ħienja għax jekk ma ssolviex il-problema tas-sigurta` ma tistax tgawdi l-affarijiet l-oħrajn, u għalhekk l-improved productivity u l-prosperita` huma importanti.  Fil-fatt 25% tal-growth tal-GDP fl-Ewropa  u 40% growth tal-produttivita` huma marbutin ma’ l-information and communication technology, u dan mhux bilfors għax huma riżultat dirett imma minħabba l-multiplier effect. L-ICT stess bħala industrija tiġġenra 8% tal-GDP ta’ l-Ewropa u timpjega 6% tal-workforce.  Ovvjament dawn huma affarijiet li jvarjaw mil-lum għal għada, u jista` jkun li żdiedu minn meta ħarġu dawk il-figuri. Dawk il-figuri ħarġu fis-sena 2005 fid-dokument “I2010 – A European Information Society for growth and employment”.  Jiġifieri r-rilevanza hija importanti u diġa` qed tidher.  

Il-politika pubblika għal xiex isservi?  Kif tista’ tgħin?  Din tista` tgħin fl-aċċess għall-informazzjoni,  tkabbar id-demokrazija u l-ġustizzja soċjali, iżżid il-possibilita` li wieħed isib impjieg u jkompli jiżviluppa l-potenzjal tiegħu billi jkompli jitgħallem, issaħħaħ il-kapaċita` ta’ l-ekonomiji ta’ l-Unjoni Ewropea billi jkun hemm iżjed impjiegi u tkabbir sostenibbli, tgħin biex tkabbar iktar opportunitajiet indaqs bjen l-irġiel u n-nisa, tgħin biex il-persuni bi ħtiġijiet speċjali jkollhom iżjed possibilita` li jiġu aktar inklużi u fl-aħħar mill-aħħar iżżid l-effiċjenza u l-kwalita` ta’ l-amministrazzjoni pubblika.  Dan huwa x’qalet il-Kummissjoni Ewropea fuq il-kontribut tal-politika pubblika f’dak li għandu x’jaqsam ma’ information society, mat-tixrid ta’ l-informazzjoni.  

Fejn bdew il-ħsibijiet ta’ l-Unjoni Eworpea fuq din l-inforamtion society? Liema kien l-ewwel dokument?  L-ewwel dokument kien il-Green Paper ta’ l-1996 li kien intitolat “Living and Working in the Information society: People First”. Jekk wieħed ifittex isib li hemm patafjun ta’ dokumenti ta’ l-Ewropa, wieħed jintilef fl-informazzjoni. Pero` jiena se nipprova nagħsar ftit it-tappi l-iktar prinċipali, u  se nitkellem fuq il-concerns.  Fid-dokument li għadni kemm semmejt hemm dawn it-tliet concerns - liema huma l-fatturi tad-dinja tax-xogħol li qed jiġu influwenzati mis-soċjeta` ta’ l-informazzjoni; jekk hux qed jinħoloq biżżejjed ix-xogħol jew jekk din it-tip ta’ soċjeta` hux qiegħda ttellef; u kif is-sistemi ta’ ICT jistgħu jiġu armonizzati fl-istess pajjiż u bejn pajjiż u ieħor.  Dawn kienu l-concerns li kien hemm dak iż-żmien, u kien hemm challenges marbuta ma’ kull waħda minnhom.  Iċ-challenge marbut ma’ l-ewwel  concern kien li kienet tinħass il-ħtieġa li tikber l-informazzjoni u l-awareness fuq tipi ġodda ta’ xogħol.  Imbagħad kien hemm iċ-challenge biex l-SMEs kemm jista’ jkun jieħdu vantaġġ minn din it-tip ta’ soċjeta` ġdida u ċ-challenge l-ieħor biex jiġi modernizzat il-post tax-xogħol.  

F’dak li għandu x’jaqsam l-impjieg kienu ġew enfasizzati bħala challenges, il-ħtieġa li din is-soċjeta’ ma tispiċċax f’xi ħaġa li wieħed qed jittallab biex isib ix-xogħol, imma titħaddem bħala dritt, il-ħtieġa li jkun hemm more effective management of the job transformation process u l-bżonn li jitnaqqas l-iskill gap bejn dawk li jafu u dawk li ma jafux, u mhux jiżviluppa gap ikbar bejn dawk li jafu u dawk li ma m’għandhomx aċċess għal din it-tip ta’ informazzjoni.  

Challenge ieħor huwa kif se jgħixu l-Ewropej f’din it-tip ta’ soċjeta` speċjalment f’dak li għandu x’jaqsam mas-sistema regolatorja, mal-human resource base, li kellu jkun involut b’mod wiesa` ħalli kulħadd ikollu aċċess għall-informazzjoni, u ma’ l-empowerment li kellu jiġi mogħti lin-nies f’sistema kif inhu l-internet illum fejn kulħadd għandu aċċess. Jiġifieri kulħadd ikollu n-knowledge kif jista’ jaċċessa dik l-informazzjoni.  L-aċċess huwa wieħed mil-issues l-iktar importanti  f’din il-ħaġa.  

Wara l-1996 fid-dokument kienu ġew stabbiliti numru ta’ targets speċifiċi li se nelenka wieħed wieħed. Dawn it-targets kienu li - 

(i) is-servizzi pubbliċi jkunu mibnija b’mod li l-ICT tkun tista’ tkun għodda utli biex in-nies jieħdu sehem fihom biex ikunu ta’ servizz għalihom; 

(ii) tiżdied l-awareness biex kemm l-irġiel kif ukoll in-nisa jkollhom l-istess tip ta’ aċċess għall-informazzjoni; 

- mhux bħas-soċjetajiet l-antiki u anke xi soċjetajiet tal-lum fejn għandek żbilanċ totali bejn in-nisa u l-irġiel bħala parti mill-kultura, u hija wkoll riflessa f’din it-tip ta’ informazzjoni tant li dalgħodu stess kont qed nitkellem ma’ grupp ta’ studenti barranin li għadhom jinsistu li l-mara m’għandux ikollha l-istess aċċess għax  għad għandhom il-ħsieb li l-mara m’għandhiex tkun taf dak kollu li jkun jaf ir-raġel, xi ħaġa li lanqas temmen li tgħidha llum -

(iii) jagħti aċċess lill-persuni li għandhom xi forma ta’ diżabilita` mentali jew fiżika ħalli ma jibqgħux lura billi b’din l-għodda ġdida jiżviluppaw il-potenzjalita` kollha li għandhom;

(iv) tippromwovi l-awareness tal-potenzjal ta’ l-ICT biex ittejjeb is-sistemi tas-saħħa;  

- dan l-aħħar smajna li anke f’Malta se tibda tintuża, u naħseb ilkoll għaddejna minn sitwazzjonijiet fejn xtaqna li l-informazzjoni fuq is-saħħa tagħna kienet available, tmur għand tabib li ma jkollux l-informazzjoni sħiħa u tkun tixtieq li kellu aċċess għaliha b’mod immedjat, għax apparti li l-ICT tista’ tgħaddi informazzjoni malajr u b’mod effiċjenti hemm sitwazzjonijiet fejn anke informazzjoni elementari medika tista’ ssalva l-ħajja tan-nies - 

(v) tkabbar u tippromwovi t-tagħrif fuq ix-xogħol f’żewġ modi, kemm minħabba li llum ħafna mill-makni jiddependu mill-elettronika kif ukoll minn programmi marbutin ma’ l-ICT, u tipproteġi d-drittijiet tal-ħaddiema;

- jekk tidħol fi stamperija llum u tqabbilha ma’ dik ta’ 20 sena ilu tinduna li llum l-istamperija hija kollha bbażata fuq l-elettronika, 20 sena ilu kienet taħdem biċ-ċomb, tikkomponi line line; mentri llum tikkomponi kollox fuq PC u tgħaddi kollox, sal-plate li joħroġ direttament mill-makna, tpoġġi l-plate fil-printer u tikkontrolla kollox b’computer, il-mod ġdid tal-ħajja li l-Ewropa poġġiet bħala target speċifiku biex kemm jista’ jkun kulħadd ikun mgħarraf -  

(vi) tipproteġi l-privatezza tad-data; 

- hawnhekk qed jitkellem fuq employee data għax dawn it-targets ħarġu marbutin b’mod speċjali mad-dinja tax-xogħol imma ovvjament fuq data individwali; jiġifieri waqt li għandu jkun hemm aċċess għaliha għal kull m’għandu bżonn individwu, m’għandhiex tkun imperrċa ma’ kullimkien b’tali mod u manjiera li tispiċċa l-privatezza ta’ l-individwu -  

(vii) ittejjeb il-kondizzjonijiet tax-xogħol; 

- hawnhekk  ġie msemmi l-kunċett ta’ teleworker, jiġifieri wieħed jaħdem mid-dar  u għandu effett anke ta’ ekomomija għal min qed iħaddmu għax m’għandux għalfejn ikollu uffiċċji, għandu effett fuq l-infrastruttura għax m’għandux għalfejn ikollna daqshekk karozzi fit-toroq f’ċerti ħinijiet tal-ġurnata għax ċertu xogħol jista’ jsir mid-dar stess, xi ħaġa li Malta naħseb li għadna ‘l bogħod ħafna milli nilħqu l-livelli li laħqu ekonomiji oħrajn -  

(viii) tkabbar ir-rwol ta’ djalogu soċjali għax l-informazzjoni tgħarraf lin-nies iktar fuq xi aspetti tax-xogħol tagħhom u allura tiffaċilita bidliet strutturali, kemm fl-industrija, kemm fl-ekonomija kif ukoll fis-soċjeta` b’mod ġenerali;  

(ix) improve knowledge of the employment effects of the information society; 

- mhux biss tħosshom trid l-effetti, imma tagħmel evaluation tagħhom u l-kummissjoni Ewropea poġġiet ukoll in-knowledge ta’ l-effett tagħhom bħala wieħed mit-targets ewlenin, jiġifieri mhux biss tgħaddi minnhom imma tkun kapaċi tagħmel appraisal tagħhom, u kien hemm diversi proposti kif dan jista` jsir ħalli jkun hemm disseminazzjoni ta’ awareness - 

(x) issaħħaħ il-proċess tal-bidla biex jiġu żviluppati r-riżorsi umani u l-addatazzjoni ta’ l-SMEs;  

- tinsewx li fl-ekonomija Ewropea l-SMEs għandhom role imporanti ħafna, huma l-iktar li jimpjegaw nies, mhux l-industriji l-kbar -

(xi) tesplojtja l-potenzjal ta’ l-employment ta’ l-ekonomija soċjali; 

- jiġifieri dak kollu li hu marbut mas-social services, dak kollu li hu marbut mat-tielet settur ta’ l-ekonomija, eċċ. eċċ. -  

(xii) toħloq a culture of anticipation of change as a basis for a forward-looking strategy for human resources investment;
- din hija l-iktar ħaġa li tolqotni mill-punto di vista ta’ soċjologu għax dan kollu kellu jwassal għall-bidla li tkun integrata fil-kultura, jiġifieri li s-soċjeta’ kollha trid tieħu l-atteġjament bħala ethos essenzjali ta’ mission, mhux maintenance għax il-bidla hija ċ-challenge prinċipali tas-soċjeta` l-ġdida u trid tkun ibbażata fuq l-informazzjoni li taffettwa l-invstiment f’riżorsi umani, eċċ. eċċ. -  

(xiii) tippromwovi l-kwalita` u l-aċċess biex jiġu esplojtjati l-ICT-based tools; 

- qed inkun ftit repetittiv, pero` dawn huma l-objettivi u t-targets kif ġew identifikati wieħed wieħed u ma xtaqt naqbeż l-ebda wieħed għalkemm kif qed tindunaw huma marbutin ħafna ma’ xulxin -  

(xiv) itejjeb u timpatta fuq is-servizzi pubbliċi li kellhom isiru iktar effiċjenti fis-servizz li joffru lil-poplu.  

Dan kien bejn l-1997 u l-1998, imbagħad fl-2005 l-UE għamlet revision ta’ x’kien ġara u għamlet benchmarking report. Wara ħarġet rapport ieħor li jgħid x’għandu jsir sas-sena 2010.  Il-konklużjonijiet ta’ l-2005 prinċipalment kienu dawn:- 

(a) il-broadband roll-out kien storja ta’ suċċess; 

(b) il-PC baqa’ l-iktar device li permezz tiegħu qed tiġi disseminata l-informazzjoni u ma kienx hemm daqshekk disseminazzjoni ta’ DTV u multi-platform access;  

(c) il-konnettivita` fl-intrapriżi l-kbar u fl-SMEs hija kbira, imma l-Ewropa meta mqabbla  ma’ postijiet oħra fid-dinja kienet għadha lura;  

(d) l-online public services bdew jikbru, pero’ kienu għadhom ma laħqux ir-ritmu li xtaqet il-kummissjoni; u  

(e) iċ-challenge għal dawk li ma kellhomx l-aċċess għal din it-tip ta’ informazzjoni kien qed jintlaħaq, pero` kien għad hemm gaps kbar u għalhekk kien hemm bżonn ta’ iktar imbuttatura biex l-għanijiet jintlaħqu. 

Sur President, ipprovajt nara kif Malta tidħol f’dan ir-rapport u kulma sibt huma dawn iż-żewġ charts li qed taraw bħalissa fuq l-iscreen. Fl-ewwel chart, kif qed taraw fuq il-broadband penetration, MT, jiġifieri Malta, qiegħda kważi fin-nofs. Jiġifieri dak iż-żmien kienet in-nofs ta’ l-Irlanda, pero’ ħafna iktar aħjar mill-Polonja. Naħseb li minn dak iż-żmien ‘il hawn il-broadband f’Malta kompliet tikber u forsi tlajna iżjed ‘il fuq. Pero` jista’ jkun li pajjiżi oħra komplew jitilgħu ‘l fuq ukoll. 

It-tieni chart li kien hemm f’dan ir-rapport kienet fuq l-availability tal-public services. F’din iċ-chart Malta qiegħda taħt in-nofs. Jiġifieri lanqas għandna l-average hawnhekk, għadna daqsxejn lura. Forsi bl-iżviluppi li saru dan l-aħħar mxejna u tlajna xi ftit lejn in-naħa tax-xellug biex nilħqu ċertu persentaġġ. F’din iċ-chart li qed naraw kellna 40% li kienu available.  

It-tliet pillars il-kbar li ġew proposti għal dawn il-ħames snin li qegħdin fihom bħalissa huma – 

(1) li jkun hemm combination ta’ strumenti regolatorji biex ikun hemm iktar uniformita` kemm fil-pajjiż kif ukoll across l-Ewropa ħalli l-ekonomija mhux biss  tiżviluppa fil-pajjiż imma fil-kontinent kollu; 

(2) li  jkun hemm ħafna iktar enfasi fuq riċerka biex jinstab fejn huma l-gaps u ssib mod kif dawk il-gaps jiġu mnaqqsa, u kif l-ICT tiġi applikata f’iktar setturi;   

- naħseb li hawnhekk wieħed irid jgħid li f’Malta għadna ma tantx tajna kas ta’ dan it-tieni pillar -  

(3) li l-public services kellhom jiġu msaħħa biex jippromwovu kemm jista’ jkun l- information society ħalli mhux biss ikunu fuq quddiem, imma jkunu l-mutur li jmexxu l-investiment fis-setturi privati kollha u jdaħħlu iktar nies li jkunu iktar effiċjenti u user-friendly.  

X’inhuma l-issues prinċipali? Fl-opinjoni tiegħi l-issues prinċipali huma l-aċċess għall-informazzjoni, il-kontroll, il-bidla u l-overload ta’ informazzjoni.  Ejja nħarsu lejhom waħda waħda.  L-aċċess għall-għodda ta’ l-information society huwa fundamentali  jekk irridu li jkun hemm soċjeta` mibnija fuq ekwita` u effiċjenza. Dan l-aċċess għall-informazzjoni għandu erba’ aspetti fosthom l-availability. Jiġifieri jrid ikollok aċċess li jrid ikun available. Irid ikollok is-sistemi qegħdin jaħdmu l-ħin kollu mhux daqqa jaħdmu u daqqa ma jaħdmux. Irid ikollok l-infrastruttura tajba u effiċjenti. Imbagħad irid ikollok l-affordability li tista’ tixtrih, għax billi jkollok infrastruttura kbira imma jkun għoli wisq biex min m’għandux paga tajba jaċċessah, allura għal xejn ikun qiegħed hemmhekk. Ikun qiegħed hemm għall-elite u allura jkun qed ikabbar d-diviżjoni. Irid ikollok ukoll l-awareness, jiġifieri t-tneħħija tal-biża’ biex wieħed jużah. Anzi wieħed irid ikun jaf li jista’ jużah, u jużah għall-ġid tiegħu u tal-familja tiegħu u ta’ sħabu. 

Sur President, irrid ngħid minn issa li fuq dawn l-affarijiet li se nitkellem fuqhom issa, f’Malta m’għandniex data empirika. Xtaqt li ġibt miegħi hawnhekk id-data ħalli niddiskutuha pero` ma ssibhiex. Ma jidhirlix li saret u jekk xi ħadd għandu u jogħġbu jagħtihieli nieħu gost biha. Jiena ngħid li jekk din id-data verament ma teżistix, naħseb li dan il-kumitat għandu rwol importanti biex b’xi mod jippromwovi din ir-riċerka ħalli  ma nibqgħux nitkellmu fuq kunċetti li nieħdu minn kulturi oħrajn, imma nkunu nistgħu nibnu d-data lokali għax imbagħad minnha tista’ tibni l-politika biex ikollok targets speċifiċi marbutin mas-soċjeta` tiegħek.  

Niġi issa għall-aspett soċjo-ekonomiku ta’ l-aċċess. Għandek nies li m’għandhomx biex jixtru computer u għandek dawk li ma jaħdmux għax jibżgħu jħaddmu computer. Ġieli ltqajt ma’ min jgħidlek li telaq minn fuq ix-xogħol għax ġabulu makna li trid tagħfsilha l-buttuni u jibża` jmissha għax qabel kien jiġbed handle. Għad għandna minn dawn in-nies - jien iltqajt ma’ nies bħal dawn - allura importanti li wieħed jindirizza din il-problema biex nies bħal dawn ma jibqgħux jibżgħu jagħfsu buttuna minflok jiġbdu handle.   Imbagħad għandna minority groups, speċjalment dawk educationally deprived, li m’għaddewx minn ċerta edukazzjoni u allura għandhom inqas possibilita` li jużaw din l-għodda, għax din l-għodda timplika literacy u ftit proċessi li jitolbu loġika u dexterity.  

Fl-univesita` llum għandna iżjed tfajliet minn ġuvintur. Pero’ mhux bilfors li dak huwa rifless ta’ kif inhi s-soċjeta` kollha. Jiġifieri ma nafx kemm f’Malta l-aċċess by gender huwa ekwu f’dan is-settur. L-eta` hija fattur ieħor. Għandna anzjani li għadhom m’għamlux il-kuraġġ biex jikkomunikaw. Naħseb illum dan qed jonqos permezz tal-mobile phone,  pero’ ma nafx kemm  għandna nies ‘il fuq minn 50 sena li huma daqshekk kunfidenti biex jużaw ċerta għodda bħal, per eżempju, il-PDAs. Imbgħad għandek it-tfal bħala grupp speċjali, imma dawn mhux għax m’għandhomx aċċess, imma jista’ jkun ikollhom aċċess għal tip ta’ informazzjoni ħażina. Ma nafx kemm aħna konxji ta’ dan, u forsi rridu niffokaw fuqhom ħalli anke l-exposure tagħhom ikun gradat u marbut mal-livell ta’ żvilupp li għandhom.  

Imbagħad hemm il-persuni bi ħtiġijiet speċjali, u hawnhekk għanda mare magnum. Jiena għandi ftit knowledgeable f’din il-ħaġa għax l-universita’ nieħu ħsieb il-persuni li għandhom ħtiġijiet speċjali u hemmhekk bdejna, ftit ftit, ċerti ekoloġiji. Imma, per eżempju, qegħdin nagħmlu eżami tal-matrikola li jimplika graphs, u l-braille machines li jeżistu ma jagħmluhomx il-graphs. F’Malta hawn żewġ heating machines iktar ma jaħdmux. Ċerti affarijiet għadhom m’humiex daqshekk aċċessibbli. Għandna ċertu software għall-għomja u għal min hu nieqes mis-smiegħ imma fl-iskejjel ma jeżistix, u naħseb li wasal iż-żmien biex naraw li l-persuni bi ħtiġijiet speċjali jkunu attrezzati bl-għodda li għandhom bżonn. Ma rrid nonqos f’xejn lit-teachers għax tmur f’ċerti skejjel fejn hemm tfal bi ħtiġijiet speċjali u timmeravilja ruħek. Fil-veru sens tal-kelma tumilja ruħek bl-efforts li jagħmlu ċerti teachers biex jgħallmu lil dawn it-tfal.  
Bħalissa qed inġib f’moħħi tifla miż-Żejtun li għandha cerebral palsy. It-teachers indunaw li kien hemm processing possibbli u timmeravilja ruħek meta tara l-mod kif għallmuha u għenuha tant li wassluha biex kważi tagħmel l-eżami tal-matrikola.  Issa kif se jsir l-eżami tal-matrikola hija kwestjoni oħra għax ma tistax tagħmel eżami kif jagħmluh t-tfal l-oħrajn. Imma li rrid ngħid huwa li huwa importanti ħafna li nkunu aware li għandna lakuna fit-teknoloġija f’dan is-settur u jeħtieġ li tiġi indirizzata bis-sħiħ.  

Hemm imbagħad il-human computer interface (HCI). Din hija area ta’ riċerka li qed tikber illum, għax pajjiżi li huma żviluppati aktar minna ndunaw li hemm distakk bejn il-perusni u l-għodda li jużaw, u qed issir riċerka kbira biex jaraw kif jisgħu jressqu ċerti nies lejn l-għodda. L-aktar fatturi li huma highlighted f’dan ir-rigward huma li – 

il-popolazzjoni qed tixjieħ, u allura hemm ħafna nies li għadhom qed jibżgħu li huma ‘l bogħod mill-għodda jew m’humiex daqshekk konfidenti biex ikomplu jżommu lilhom innifishom up-to-date ma’ l-għodda kif qed tinbidel; 

ħafna mill-computing, iktar ma jgħaddi ż-żmien, iżjed qed isir ‘il bogħod mid-desktop filwaqt li d-desktop, kif rajna anke fl-Ewropa, għadu l-iktar għodda importanti għal ħafna nies, u allura hemm dak il-gap bejn dak li qed isir min-nies li huma effiċjenti u dak li kapaċi jagħmlu ċerti nies; 

l-increasing capabilities of ever-smaller devices, speċjalment il-PDAs; u

il-convergence of computing capabilities onto the mobile phones. 

Din hija l-HCI li naħseb li f’Malta għadna ma bdejniex inħarsu lejha bħala area ta’ concern li timplika diffikutlajiet fl-aċċess.  

It-tieni concern prinċipali huwa l-kontroll. Hemm differenza bejn information u misinformation.  Hemm patafjun ta’ informazzjoni imma jista` jkun li wħud minnha hija misinformation. Għalhekk wieħed irid jara kif se jeduka liċ-ċittadin biex jagħżel bejn informazzjoni u l-miżinformazzjoni.  Dan huwa proċess li s-sistema edukattiva teħtieġ li teduka lilha nnifisha għalih u teduka lit-tfal minn meta jkunu żgħar biex jagħrfu u jagħmlu distinzjoni bejn dak li jsibu u kif se jagħmlu evaluation tiegħu, għax mhux dak kollu li hemm fuq l-internet jew dak kollu li huwa miktub.... Qabel kien iżjed faċli għax ċerti kotba jew ma kenux ikunu fil-librerija jew biex tieħu ktieb kien jgħidulek biex toqgħod attent xi tkun se taqra. Imma llum għandek aċċess bl-internet u ma tafx x’inhu x’inhu utli u x’inhu bil-maqlub. 

Sur President, għandek ukoll l-expertise. X’inhu l-expertise?  Informazzjoni għandu kulħadd issa, imma billi jien qed infittex l-informazzjoni biex nipproduċi l-atom bomb,    jiena expert fuq l-atom bomb?!  M’iniex.  L-expert hija dik il-perusna li tkun kapaċi mhux biss tifhem, imma tagħmel appraisal u tuża dik l-informazzjoni. Għalhekk nasħeb li huwa importanti li nkunu aware li l-educational institutions tagħna jridu jipproduċu nies li huma experts, mhux biss nies li għandhom informazzjoni imma nies kapaċi li dik l-informazzjoni jużawha, u allura l-ħtieġa li jiena norbotha ma’ kontroll. L-experts għandu jkollhom kontroll.  

It-tielet punt li huwa x’jikkostitwixxi riċerka.  Sempliċiment tiġbor l-affarijiet jew li tagħsarhom u toħloq xi ħaġa ġdida?  Il-contribution to knowledge hija sempliċiment ġabra ta’ elementi, jew li minn dik il-ġabra ta’ elementi int qed tagħmel sintesi u timxi pass ieħor? Meta kont nistudja kienu jgħidulna li r-riċerka hija li tagħti kontirbut ġdid lin-knowledge. Imma naħseb illum, anke l-istudenti universitarji Maltin jaħsbu li r-riċerka hija li tiġbor l-affarijiet u tagħmilhom fuq xuxlin. Din m’hijiex riċerka, naħseb li hemm illużjoni ta’ dan l-aspett.  

Hemm imbagħad il-gate-keeping. Il-gate-keeping huwa importanti ħafna.  Min huma l-gate-keepers?  Għalfejn qed iservu? Qed iservu biex inaqqsu l-informazjoni? Qed iservu biex ikattru l-informazzjoni?  X’tip ta’ ġustifikazjzoni għandhom?  Kif se jiġu kontrollati l-gate-keepers?  Eżempju li jolqotni mill-viċin huwa li dan l-aħħar skoprejt li jiena m’għandix aċċess għar-riżultati pubbliċi ta’ l-istudneti li qed jagħmlu BA fl-area tiegħi.  Issa m’għadux ikun hemm pubblikazzjoni tar-riżultati fl-universita`, l-istudenti għandhom aċċess  via ICT, pero’ jien m’għandix aċċess lanqas għar-riżultati ta’ l-istudenti fil-korsijiet tiegħi, aħseb u ara kemm għandi aċċess għar-riżultati tal-korsijiet li jsiru minn sħabi fl-istess area tiegħi.  Dan qed insemmih għax qabel kont immur nara r-riżultati fuq in-noticeboard u kont inkun nista’ ngħid li tali student batut. Allura tkun taf li hemm problema, tipprova tkellmu u ġieli salvajna studenti b’hekk, għax kif jgħidu bl-Ingliż a stitch in time saves nine. Illum l-universita` ddeċidiet li r-riżultati ma jiġux ippubblikati u jien m’għandix aċċess għalihom.  Allura jiena kif se nuża l-pastoral care biex ngħin lil dak l-istudent meta lanqas nista’ nkun naf kif mar fl-eżami?  
Hemmhekk hemm element li jinkwetani fil-gate-keeping. Dak huwa kontroll eċċessiv u mhux meħtieġ, u f’dan il-każ ir-repożitarju, li hija l-universita`, m’hijiex tagħtini l-għodda biex ngħin l-istudnti kif kont nagħmel nagħmel sa sentjen ilu.  Hawnhekk jidħol il-punt ta’ min se jikkontrolla r-repositories?  X’kontrolli għandu jkun hemm?  Qed ngħid dan għax bl-iskuża tad-data protection act jista’ jkun li nkunu qegħdin nagħmlu ħafna ħmerijiet, bir-rispett kollu lejn min jieħu d-deċiżjonijiet f’dan is-settur. Semmejt dan l-eżempju għax iltqajt miegħu proprju f’dawn il-ġranet meta mort biex niċċekkja r-riżultati u qaluli li ma nistax narahom.  

X’jgħodd bħala proprjeta` intelletwali?  Il-proprjeta` intelletwali għandha xi valur illum, u fiex tikkonsisti?  X’inhuma d-drittijiet marbutin magħha?  Naħseb li dwar dan mhux f’pajjiżna biss, imma anke barra qed issir diskussjoni kbira.  Għadni kif smajt illejla fuq ir-radju kif kont ġej hawnhekk, li xi awturi ressqu każ quddiem il-qorti għax qed jgħidu li l-idea tad-Da Vinci Code kienet misruqa mingħandhom, u allura u min qala` ma nafx kemm-il miljun mid-Da Vinci Code jrid iħallas ir-rights lil min kellu l-istorja - il-kunċett li kien hemm genetic continuation minn Kristu permezz tal-Madalena. Dawn huma affarijiet li toħlomhom. Imma fil-fatt qed isiru llum. Propju din kienet aħbar li smajt fuq il-BBC waqt li kont ġej hawnhekk. Naħseb li dawn l-issues b’xi mod iridu jiġu indirizzati.  

L-information society qiegħda tippromwovi lis-soċjeta` ċivili jew le? Jew kultant tista’ tiġi wżata biex toħloq iżjed diviżjonijiet? Wieħed jista` jagħmel paġna fuq l-internet b’ħafna affarijiet li m’humiex veri u minflok jippromwovi d-demokrazija, minflok jippromwovi diskussjoni ta’ l-ideat, minflok jippromwovi l-interessi ta’ gruppi differenti jkun qed joħloq iktar fiction.  

Xi ħaġa dwar il-lingwa Maltija. Naf kif il-lingwa Ingliża invadiet id-dinja permezz tal-computer, il-lingwa Maltija hija sostenibbli f’dan il-kuntest?  Inħarsu lejn 30 sena oħra mhux illum.  X’inhu l-kontribut tal-lingwa Maltija? Kif se tiġi żviluppata?  Għandu jkun hemm insistenza li jkun hemm kontribut bil-Malti fuq l-internet, jew għandu jkun hemm il-Malti wżat għal raġunijiet differenti fi kwestjonijiet differenti?  Ma nafx. Jiena għandi l-ideat tiegħi, imma dawn huma mistoqsijiet li diffiċli tirrispondihom off the cuff.  

Il-bidla hija concern oħra u hawn tidħol dak li jissejjaħ infrastructural disparaties.  Li jkollok gruppi ta’ nies li għandhom disparity fl-aċċess ta’ l-infrastruttura hija diġa` fiha nnfisha problema, u l-globalizzazzjoni qed twassal għal dan. Hawn dawk li għandhom dan l-aċċess u hawn dawk li m’għandhomx.  Rajna li anke fl-Ewropa stess hemm differenzi enormi.  
F’pajjiżna jeżistu dawn id-differenzi? Per eżempju, nixtieq inkun naf - ma sibt informazzjoni imkien - jekk hemmx disparities bejn postijiet ġeografiċi differenti. Per eżempju, fejn għandek ħaddiema ta’ l-id,  dawn għandhom l-istess aċċess bħalma għandhom il-clerical workers f’Malta?  X’inhuma l-implikazjzonijiet jekk dawn jeżistu, u jekk dawn qegħdin f’areas ġeografikament delineated?  

Fil-local cultures versus the rise of a new hegomony x’se jiġri? Diġa` kellna l-eżempju tad-Danimarka fejn inqala` dak l-inkwiet kollu minħabba l-karikatura ta’ Mawmettu.  X’effett qed ikollhom?  Qed iġibu bidla tajba? Qed iġib iktar l-għarfien ta’ kulturi differenti jew qed iġib iżjed clashes? Għandek imbagħad il-metamorphisis of value systems. L-ICT qed iġġib ftuħ.  Tajjeb dak il-ftuħ?  Kif qed jiġi kontrollat? Kif qed jiġu guided iż-żgħażagħ biex jaraw li dak li huwa moda x’imkien ieħor għandu jkun moda hawn Malta wkoll?  

Ngħaddi issa għall-overload ta’ l-informazzjoni. Dak li qed taraw fuq l-iscreen huwa l-blackberry li bħallisa għaddejja kontroversja kbira fuqu fl-Amerika, għax kien hemm xi ħadd li qal li hemm żewġ kumpanniji li qed jiġġieldu bejniethom fuq is-software tiegħu. Kien hemm kawża nhar il-Ġimgħa u l-imħallef għadu ma ddeċidiex. Fil-fatt il-kawża ġiet posposta. 
F’din il-kwestjoni daħal ukoll il-Gvern Amerikan għax qal li jekk din ma tibqax tiġi served se jkun hemm problemi fis-servizz ċivili Amerikan għax hemm ħaddiema fis-servizz ċivili li qegħdin jużawh.  Dak huwa l-istrument li llum ħafna nies qed jgħidu li jiddependu minnu. Min-naħa l-oħra l-overload hija ħaġa tajba? Hawn min jgħidlek li jagħmlek bniedem defiċjenti, u hawn min jgħidlek, bħal David Greenfield, li mhux veru jagħmlek bniedem defiċjenti. Jagħmlek inqas effiċjenti, jintervjeni l-ħin kollu f’ħajtek, ma jħallikx tagħmel ċerti affarijiet meta suppost tagħmilhom. 
Hawn ukoll min jgħidlek, bħal Edward Halowell, li huwa psikjatra famuż fl-universita` ta’ Harvard, illi li jkollok overload twassal għal ADHD, attention deficit hyperactivity disorder, li f’Malta saret popolari ħafna wkoll f’ċerti setturi. Imma jekk dawn huma veri allura wieħed irid joqgħod attent biex jara ‘l fejn sejrin. L-information overload, li ma nistax nieħu kwarta off għax il-ħin kollu sejjer, jew għax ċempel il-mobile phone jew għax qed nara l-e-mail  jew xi ħaġa oħra u qatt ma jkolli mument ta’ mistrieħ ....    

Jekk l-information society se tkun ta’ benefiċċju huwa importanti li din tiġi żviluppata f’dimensjoni soċjali, u tagħti għarfien għall-ħtiġijiet ta’ l-individwi u tas-soċjeta` fejn qed jikber.  Trid tiġi integrata bħala a social policy li tkun inklussiva u li taffettwa b’mod sostanzjali s-sistema edukattiva ħalli l-learning society tkun integrata fil-politika soċjali.  Jeħtieġ li b’xi mod ma tkabbarx id-diviżjonijiet bejn dawk li għandhom u dawk li m’għandhomx aċċess. 
Għalhekk l-awtoritajiet pubbliċi għandhom rwol importanti x’jilagħbu f’dan il-proċess biex jiggwidaw lis-soċjeta` ħalli jkun hemm opportunitajiet ugwali, biex jippromwovu l-flessibita`, u l-adaptability u l-aċċess ta’ l-individwu għall-informazzjoni mingħajr ma jħallu sistemi li jfarrku lill-individwu.  Ma naħsibx li dan jista’ jsir b’kontroll minn fuq biss, imma naħseb li intom l-politiċi għandkom rwol importanti ħafna x’tagħtu fis-soċjeta` biex tkunu aware intom l-ewwelnett, u mbagħad tgħaddu din l-awareness lis-soċjeta` ħalli jkollna żvilupp ekwu u żvilupp li huwa mibni fuq il-ħtiġijiet tal-pajjiż. Pero` nerġa` nirrepeti dak li għedt fil-bidu. Dan ma jistax isir jekk ma jkollniex kontinwament l-għarfien tal-ħtieġa li ssir riċerka. Mingħajr il-fatti f’idejna dan kollu jkun paroli fil-vojt. Grazzi.
  THE CHAIRMAN: Grazzi.  Ippermettielna ftit ħin għad-domandi u nibda mill-ewwel bl-Onor. Galea.

  ONOR. MARIO GALEA: Jiena fil-bidu meta dħalt għedtlek li ġejt hawn bħala numru għax ġejt bħala sostitut ta’ xi ħaddieħor.  Nistqarr li ma ddispjaċinix. L-ewwelnett fakkartni fiż-żmien meta kont nattendi l-klassijiet tiegħek l-universita’, u barra minnhekk sibtu interessanti.  Waqt li  kont qed titkellem għamilt mistoqsija li naħseb naf kif se tweġibha. Kont se nistaqsik jekk għandniex informazzjoni fuq gender digital divide pero` diġa’ għedt li ma teżistix. Inti semmejt ċerti kulturi li għadhom jemmnu li forsi l-mara m’għandhiex dritt ikollha aċċess għall-informazzjoni.  
M’ilux iltqajt ma’ ministru Kanadiża u qaltli li kienet sorpriża b’riċerka li teżisti fil-Kanada għax hemm ħafna iktar irġiel li jużaw l-internet u teżisti gender digital divide bejn nisa u rġiel.  Qed nitkellem fuq il-Kanada li suppost huma pjuttost avvanzati għal diversi raġunijiet. Hu interessanti wkoll inkunu nafu jekk teżistix diġital divide f’pajjiżna anke permezz ta’ eta’.  M’ilux kelli bżonn immur il-bank u impressjonajt ruħi kemm kien hemm kju biex jużaw l-ATM, u tinnota li huma pjuttost żgħar, imma mbagħad in-nies li kienu qed jistennew għall-kaxxier, speċjalment fl-aħħar tax-xahar biex isarrfu ċ-ċekk tal-pensjoni, huma pjuttost nies ta’ ċerta eta`. Barra jekk teżistix riċerka nixtieq inkun naf kemm qed jagħmlu xogħol f’dan is-settur il-kunsilli lokali. Jistgħux forsi jorganizzaw iktar courses biex iħajru anzjani jużaw l-ATM, jew l-internet banking.  

It-tieni rimarka li nixtieq nagħmel hija fuq il-gate-keeping. Se nitkellem fuq dan għax jiena nara li hemm problema anke fis-sistema li nużaw aħna tal-gvern. M’ilux kien hemm tabib membru parlamentari li ried informazzjoni dwar xi kontraċettiv li ħareġ, ipprova jġibu mis-sistema ta’ l-internet li nużaw aħna l-membri parlamentari u għax ikun hemm il-kelma “sex” jirrifjuta u ma jħallikx tużaha.  Il-mara tiegħi meta kienet qed tagħmel psychology l-universita’ darba pprovat tfittex xi ħaġa fuq l-internet dwar psychology of sex, li kellha fil-credit tagħha, u ma setgħetx tkompli għax is-sistema li nużaw aħna tal-gvern tiġi mblokkata għax ikun hemm din il-kelma.

Xtaqtek tikkummenta ftit fuq l-anomalija li teżisti  - u se nagħti eżempju – f’każijiet fejn xi ħadd jew istituzzjoni għandu l-informazzjoni dwarek imma inti m’għandekx l-aċċess għaliha.  A case in point huwa l-medical file ta’ l-isptar. Ikun hemm l-file tiegħi, bl-ID card number tiegħi u b’dak kollu dwari, imma mbagħad fuq quddiem nett għandek “not to be handled by the patient”. Biex inkun onest bħalissa nqtajt  ftit mill-isptar, ma nafx għadhiex hekk, imma staqsejt lill-Onor. Michael Gonzi u jidhirlu li hekk għadha. Kemm hi ġusta din? Jiġifieri inti m’għandekx aċċess għar-riżultati ta’ l-istudenti tal-korsijiet teigħek, imma mbagħad jien lanqas għandi aċċess għall-file tiegħi, anzi fil-file tiegħi hemm nota li tgħid “not to be handled by the patient”.  

Ma nafx għalfejn qed issb oġġezzjoni għad-data protection act.  Probabbli tgħidli: Mhux intom għamiltuha?  Veru, imma lili kellimni s-sindku taż-Żejtun u qalli li talab informazzjoni dwar kemm qed jiggradwaw nies mill-universita’, fiex iggradwaw u min iggradwa mir-raħal taż-Żejtun.  Dan talabha biex jekk ikollu bżonn nies iggradwati jkun jaf x’għandu.  Imma l-universita` weġbitu li ma tistax tagħtih dik l-informazzjoni minħabba d-data protection act.  Qed nesaġeraw? Hija ġusta din?  

Kumment ieħor li laqatni kien fuq is-sistema edukattiva tagħna.  It-tfal illum kważi kollha jafu jużaw is-sistema ta’ kif jiċċettjaw, imma fil-curriculum tagħna qed ngħallmuhom bir-riskju li dan huwa mezz kif jistgħu jiġu exploited? Is-sistema edukattiva tagħna qed taħseb għal dan?  Illum saret nightmare ta’ kull ġenitur li t-tfal, ibda minn tiegħi, jiċċettjaw, imma mbagħad tibda tgħid: huma aware dwar ir-riskju li jeżisti ta’ kif jistgħu faċilment jiġu exploited?  

Inti semmejt ukoll il-problema ta’ kontroll u l-information versus misinformation. Fakkartni li meta kont għadni żgħir u kont noqgħod man-nanna tiegħi ż-Żejtun kien hemm triq pjuttost b’nies anzjani u dak li kien jgħid ir-rediffusion kien bibbja għalihom dak iż-żmien.  Se jiġri “hekk” għax hekk qalilna fuq ir-rediffusion, u kienu jemmnuh u jeħduh bħala bibbja.  Illum donnu saret bibbja għax “hekk” sibt fuq l-internet u forsi m’aħniex aware biżżejjed, kif għedt int, li mhux dak kollu li hemm fuq l-internet huwa information, but it could be deliberate misinformation.  Xtaqtek tiftaħ ftit fuq dak is-suġġett.

Il-bieraħ fil-għaxija kont qed nitkellem mal-kittieb Trevor Zahra u dan qalli  li jinsab ftit inkwetat għall-mod kif sirna niktbu l-Malti jew kif inqassru ċertu kliem fl-SMSs jew fl-e-mails. Qalli li se jiġri hu li minħabba dan probabbli se jinbidel l-istil tal-grammatika u tal-lingwa tagħna.  Meta konna qed nitkellmu għedna li llum jekk tgħid il-kelma “mitjar” it-tfal ma jifhmukx għax daħlet il-kelma “airport”.  Issa l-lingwa hija dinamika u tinbidel, imma din hija direzzjoni tajba kif sirna niktbu llum fl-SMSs u anke fl-e-mails?  Grazzi.

  PROF. MARIO VASSALLO: Semmejt ħafna affarijiet, pero’ hemm żewġ affarijiet li forsi nixtieq nikkummenta fuqhom.  L-ewwel waħda hija l-edukazzjoni.  L-edukazzjoni naħseb li hija importanti li wieħed jenfasizzaha u li nkunu iktar aware tagħha li llum tinbidel il-ħtieġa li wieħed jgħaddi informazzjoni, imma jgħaddi sistemi ta’ kif hu jagħmel evaluation ta’ l-informazzjoni. L-informazzjoni dejjem hekk kienet imma naħseb sar iktar importanti issa, mhux kemm taf imma x’tagħmel b’dak li taf.  U nibża` li s-sistema edukattiva tagħna għadha m’hijiex geared biżżejjed - milli wieħed jara fl-universita`, għax dak hu l-prodott li għandi quddiemi jien - biex tagħmel hekk. Mhux biss ma jiċċalinġjawhiex l-informazzjoni, imma huma marbutin ma` surface collection.  Collection ta’ affarijiet li jagħmluhom flimkien mingħajr ma jagħġnuha u mingħajr ma jiċċalinġjawha.  U din hija differenti ħafna anke mill-mod ta’ kif trabbejna aħna fl-universita`. Kienu l-ħin kollu jinsistu fuqna biex niċċalinġjaw l-informazzjoni li jkollna. Illum tgħidielhom din, pero` sar hemm inqas xewqa biex dan jagħmluh. Issib minn kollox. 
Mhux qed ngħid li m’hemm ħadd li jagħmilha, imma saret iktar faċli tagħmel downloading, cut and paste u dik għamiltha tiegħek, mhux ifformajtha inti. U hemm element ta’ nuqqas ta’ mistħija, ngħidilha jien.  Għaliex? Għax almenu jekk inti qbadt żewġ affarijiet, uża l-individwalita` tiegħek biex tagħtiha l-istil tiegħek. Dan kulħadd jaf li  m’hu se toħloq xejn minn żniedek, imma almenu għamel attempt biex dak tagħtih forma, tagħtih xi ħaġa li tirrifletti l-persuna tiegħek.  Dan mhux qed isir, u nibża` li s-sistema edukattiva tagħna qiegħda tippuxxja biex isir inqas u inqas minn dan l-appraisal kritiku. 

Issa jekk l-information society qiegħda twassal għal dan, qed twassal għall-maqlub li għandha twassal, għax suppost din tiffaċilita` biex issib l-informazzjoni malajr.  Jien niftakar li meta mort nistudja barra minn Malta l-ewwel darba  domt xahar biex għamilt bibliografija għaliex il-katalgi kienu reġistri kull wieħed daqs nofs din il-mejda u trid tfittex paġna wara paġna.  Dak li għamilt f’xahar  għal 12-il siegħa kuljum, illum tagħmlu f’ħames minuti mill-istess librerija għax kollox ġie dokumentat. U lanqas hemm għalfejn immur hemmhekk nista’ nagħmlu hawn Malta.  Jiġifieri almenu għandu jkolli iżjed ħin, pero` jeħtieġ li jkun ittrenjat għal iktar abilita` biex nagħżel it-tajjeb mill-irmixk. U naħseb li s-sistema edukattiva tagħna għadha ma waslitx f’dak il-livell.  

Dwar id-data protection jiena naħseb li qed inġibu wisq skużi biha biex ċerta informazzjoni ma tingħatax. Darba ċempilt l-isptar bil-lejl u staqsejt fuq xi ħadd li jiġi minni biex nara jekk hux qiegħed hemmhekk u qaluli li ma jistgħux jgħiduli jekk hux qiegħed hemmhekk minħabba d-data protection.  X’jiġifieri?!  Membru tal-familja daħal l-isptar u ma tgħidlix jekk hux qiegħed hemmhekk!  Il-liġi żgur li ma tgħidx hekk. Il-liġi safejn naf jien tgħid, għax qrajtha kemm-il darba, li jekk inti għandek processed data ġo computer ma tistax taqbad u tgħaddiha kif ġieb u laħaq u tgħaddi informazzjoni privata. Imma mhux ma tgħidlix min hemm l-isptar, jekk hu membru tal-familja tiegħi.  

  ONOR. MICHAEL GONZI: Imma dawk fejn se jkunu jafu li dak li inti qed tistaqsi fuqu hu membru tal-familja tiegħek?

  PROF. MARIO VASSALLO: Għax tajthom it-telephone number biex ifittxu u jaraw min jien u mbagħad mort hemmhekk physically bl-ID card f’idejja u ma riedux jgħiduli jekk hux qiegħed hemmhekk. Dawk kellhom iċempluli anzi, bħala next of kin. Ma nafx, jiena naħseb li qed ikun hemm ħafna esaġerazzjonijiet fuq din. Ma naħsibx li d-data protection qiegħda hemmhekk biex ittellef il-komunikazzjoni fejn suppost hemm il-komunikazzjoni u tnaqqas l-informazzjoni fejn suppost hemm l-informazzjoni.

  THE CHAIRMAN:  L-Onor. Brincat.

  ONOR. LEO BRINCAT: Jekk inħarsu lejn ix-xena lokali li jippreokkupani l-iktar huwa li filwaqt li f’ċerti oqsma bħal e-government saru avvanzi tajbin, fl-e-commerce għad hemm ċerta biża` minkejja l-isforzi li qed isiru mill-awtoritajiet.  Din ħarġet anke f’seminar li kellna dan l-aħħar. Pero` mbagħad l-iktar li  nara li qegħdin lura huwa fl-aspett ta’ l-innovazzjoni, speċjalment compared ma’ l-avvanzi li saru fl-information society. Jippreokkupani ħafna l-fatt li l-percentage spent tagħna mill-GDP fuq dak il huwa research and development għadu  baxx ħafna.  Imbagħad naħseb li għad hemm ċerta biża` - forsi hawnhekk għandhom iktar ħtija il-banek kummerċjali milli l-awtoritajiet - f’dak li huwa l-element ta’ risk taking.  
Jien naħseb wieħed mis-sigrieti tas-suċċess ġewwa l-Amerika huwa li m’humiex risk averse daqskemm aħna l-Ewropej in ġenerali,  u forsi Malta iktar minn pajjiżi Ewropej oħra. Għalhekk jiena naħseb li hemm bżonn ikun hemm iktar propensita` għal risk taking.  Fil-fatt ftit ilu qrajt rapport fejn istituzzjoni Ewropea, think-thank partikolari, qed tħeġġeġ li għandu jkun hemm linkage iktar qawwi bejn ir-research institutes u anke l-improvement f’dak li huwa l-użu tar-risk capital.  Billi aħna qegħdin lagging behind fl-innovazzjoni -  din m’iniex ngħidha biex inkun partiġġjan - wisq nibża’ li l-investment targets tagħna fl-R&D mhux se jkunu biżżejjed biex iġegħluna nagħmlu dik il-qabża ‘l quddiem li rnexxielna nagħmlu tant tajjeb fil-qasam ta’ l-e-government.  Forsi tagħtina r-reazzjoni tiegħek dwar dan.

  PROF. MARIO VASSALLO: Naħseb li dan huwa kollu minnu. Fl-innovazzjoni fiha nnifisha qisu għadna m’aħniex konxji li jekk jiena ma nivvintax, ma noħloqx il-ġdid, imma nadatta biss dak li sar barra se nirnexxu. Illum is-swieq tagħna m’humiex biss Malta imma anke barra.  Dan ifisser ukoll li anke s-suq Malti huwa miftuħ. Jiġifieri jekk Malti se jsib prodott il-Ġermanja li hu aħjar minn dak li qed jiġi prodott Malta se jieħu dak.  U naqbel perfettament miegħek li risk taking huwa parti essenzjali mill-kultura ġdida li jenħtieġ tinbena, u din mhux qed issir biżżejjed. Jista` jkun ukoll li f’Malta għadu ma sarx sforz biżżejjed biex dan ir-risk taking jiġi partnered.  M’hawnx istituzzjoni, fl-opinjoni tiegħi, li jekk jiena rrid nieħu riskju biex nagħmel riċerka b’ċertu mod tgħini biex tagħtini il-faċilita` ħalli nsib lil xi ħadd li jista’ jidħol miegħi fir-riċerka minn barra minn Malta.  
Naħseb din hija xi ħaġa li istituzzjonalment, minkejja li għandna diversi istituzzjonijiet li qed jgħinu l-industrija Maltija, l-SMEs, għad m’hemmx dan l-effort speċifiku biex ngħinu lil min irid jieħu riskju biex ma jieħdux waħdu, imma jieħdu ma’ xi ħaddieħor li forsi diġa’ beda dik iċ-ċerta linja.  Ikun l-individwu biss li jrid jagħmilha, u għandna individwi li jagħmluha pero’ ma naħsibx li biżżejjed.  L-eżempju li qed jiġini f’moħħi bħalissa huwa l-produzzjoni tal-bio-diesel. 
Kien hemm applikazzjoni fit-teknoloġija diġa` żviluppata barra li ġiet applikata għal Malta, u kien hemm element ta’ innovazzjoni, pero’ naħseb li hemm ħafna iktar minn dik l-area fejn wieħed jista`….  Per eżempju, l-enerġija tax-xemx  tista’ tgħinna biex innaqqsu ftit mill-problema li għandna taż-żejt għall-konsum ta’ l-elettriku. Għandna kumpanniji Maltin li qed jipprovaw jagħmlu riċerka flimkien ma’ organi jew istituzzjonijiet akkademiċi pero’ marbuta ma’ kumpanniji oħrajn kummerċjali jew le u mhux Maltin?  U x’hemm jgħinhom biex dan isir?  Naħseb li hemmhekk għandna gap li forsi individwu waħdu ma jasalx biex jibbriġġjah.

  ONOR. LEO BRINCAT: Dwar il-linkage bejn universita` u industrija tisma’ żewġ verżjonijiet. Hemm min jgħidlek li l-industrija m’hijiex turi inizjattiva biżżejjed biex tagħmel dan it-tip ta’ linkage u hemm min jgħidlek li l-universita` mhux qed tkun prorattiva biżżejjed.  Bħala persuna midħla sew ta’ l-universita’, x’inhi l-opinjoni personali tiegħek dwar dan?

  PROF. MARIO VASSALLO: Mill-esperjenza tiegħi ngħid li l-ewwelnett jiddependi mill-individwu. Fl-universita` għandek min hu interessat ħafna li mhux  jgħallem biss, imma jagħmel riċerka u jaħdem ukoll ma’ l-industrija, mentri hemm min huwa iktar ristrett fl-interessi tiegħu u iktar jinteressah it-tagħlim u riċerka li m’hijiex daqshekk marbuta ma’ l-industrija. Pero` naħseb li min-naħa ta’ l-industrija hemm ukoll il-feeling li jridu kollox lest, u m’humiex lesti li jirriskjaw kapital u riżorsi biex flimkien ma’ l-akkademiċi jaħdmu fuq xi ħaġa li forsi tirriżulta li ma nkiseb xejn.  

Imbagħad hemm ukoll - u din hija xi ħaġa li tidher u teżisti ħafna - kumpanniji privati u anke parastatali li jużaw nies tajbin fl-industrija fil-kapaċita` tagħhom, pero’ mhux bħala lecturers imma individwalment għal skopijiet tagħhom. Jafu li dak huwa tajjeb, mela nużah bħala konsulent u nuża r-riżorsi tiegħu. Jien naħseb li hemm bżonn ta’ ħafna iżjed rabtiet strutturali biex anke dawk il-persuni li forsi m’humiex daqshekk akkaniti u li l-orjentament tagħhom m’huwiex daqshekk ta’ riċerka imperika jiġu miġbuda biex jagħmlu riċerka li torbot ukoll ma’ żvilupp ekonomiku fl-industrija. Naħseb li dak huwa nieqes.  

Ngħid ukoll li kultant issib diffikulta` - ħa nitkellem bl-iktar mod onest - li jkollok proġett u taqsmu ma` kulħadd, għaliex jista’ jkollok persuna li tgħid li jekk se ndaħħal lil xi ħadd f’dan il-proġett, dan se jtellifni u mhux jgħini.  U dan mhux fuq livell uman imma fuq livell anke ta’ qualifications. Allura wieħed ma jistax jaqbad u jagħmel pjattaforma u jpoġġi kollox u lil kulħadd fuq l-istess livell.  Imma naħseb li, iva, għandu jkun hemm iktar inċentiv biex ir-riċerka ssir jointly, bejn dipartimenti, istituti ta’ l-universita` u kumpanniji privati u pubbliċi, għax anke s-settur pubbliku naħseb li għandu bżonn ta’ ħafna iżjed riċerka.  
Jien għadni ma nistax nifhem kif, per eżempju, mhux kull ministeru għandu a research unit, jew almenu huwa marbut ma’ unit ta’ riċerka.  Kif jista’ l-ministru jieħu deċiżjonijiet fuq l-area tiegħu jekk m’għandux id-data.  Iqum fil-għodu u jaħseb li “din” issir l-aħjar.  Imma on what basis?  Kultant taqta’ qalbek. Jien issa ili ngħallem milll-1975 u ġieli ngħid: Kieku dik id-deċiżjoni saret abbażi ta’ riċerka ma kenitx issir aħjar?  Ma konniex nevitaw dawk l-iżbalji?  Jiġifieri jaqbel għall-akkademiku, għax l-akkademiku jikber jekk ikollu saqajh mgħaġunin fit-tajn tar-realta`, mhux biss joħlom f’moħħu, u  jaqbel ukoll għas-settur konċernat li forsi jkolli wkoll l-aħħar tagħrif li ġie ppubblikat barra minn Malta lest biex forsi jiġi applikat jew le.

  THE CHAIRMAN:  L-Onor. Coleiro.

  ONOR. MARIE LOUISE COLEIRO: L-ewwelnett prosit tal-preżentazzoni tiegħek.  Xtaqt nagħmel xi punti li diġa` ssemmew mill-kollegi tiegħi, imma xtaqt forsi wkoll insemmi xi aspetti li nħoss li għandu jkun hemm enfasi fuqhom, la qamu f’din id-diskussjoni. Nibda bil-kwestjoni tad-data protection act. Naħseb il-mod ta’ kif qed tiġi interpretata ħafna drabi għandna ħabta naqgħu fil-fundamentaliżmu. Jew ma jkollna xejn u kollox miftuħ beraħ, jew inkella mbagħad m’għandniex triq tan-nofs. Naħseb li ċerta interpretazzjoni qed twaqqagħna f’ċerta assurdita`.

L-Onor. Mario Galea semma l-aċċess tagħna l-parlamentari għall-internet li ġej mis-service provider tal-gvern.  Per eżempju, ħafna nies jgħidulek li aħna għandna l-monitoring ta’ x’niħħittjaw permezz ta’ l-internet, apparti l-e-mails tagħna. Jiġifieri filli għandna data protection act li ġġibna f’qagħda…. Jien, per eżempju, nikteb lil ċerti dipartimenti f’isem kostitwenti tiegħi fuq il-każ tagħhom u ma nieħu tweġiba qatt, u meta nistaqsi għaliex ma ħadtx tweġiba jgħiduli minħabba d-data protection act. 
Jiġifieri jien qed nagħti d-dettall kollu tal-każ f’isem ħaddieħor u ma jkollix tweġiba bl-iskuża tad-data protection act. Mela on one hand għandna din is-sitwazzjoni mbagħad hemm diċerija qawwija - jien ma naħdimx il-MITTS u ma nistax ngħid - li l-aċċess tagħna għall-internet ikun anke monitored. Ma nafx din taqax taħt il-kunċett ta’ gate-keeping li semmejt inti. Jiġifieri dawn huma sitwazzjonijiet li fil-fehma tiegħi jikkontrastjaw bil-kbir, u ngħid li din hi sitwazzjoni assurda.  

Inti sememjt il-kwestjoni ukoll tan-nuqqas ta’ data imperika. Naħseb li din verament twaddabna lura. Pero’ naħseb li hemm data li mhux analizzata jew inkella m’hijiex kordinata biżżejjed.  L-NSO għandha ċertu ammont ta’ data u naħseb li issa l-mument fejn se jkollha ħafna data permezz taċ-ċensiment tal-popolazzjoni.  U probabbli minn hemmhekk wieħed ikun jista’ joħroġ ħafna iktar indikaturi rather than anything else.  L-ETC, per eżempju, tista’ wkoll ikollha ċerta data fuq l-unemployed, li semmejt inti, u l-bżonn li din id-data b’xi mod jew ieħor tiġi ppubblikata. Naħseb li anke l-industrija għandha ċerta data mis-surveys li jsiru, eċċ. eċċ. 

Min-naħa l-oħra fuq dak il-punt li semmejt inti fuq il-kwestjoni tar-riċerka rrid ngħid li din hi xi ħaġa li tqajmet anke fil-preżentazzjoni li għamel Dr Anthony Theuma xi ħmistax ilu. Naħseb li dan huwa punt importanti ħafna li wieħed irid jara, għax kif għedt inti, what constitutes research? Għadek ukoll kif għedt li l-ministeri jmisshom għandhom unit tar-riċerka. Jien naħseb li fil-fatt m’aħniex nifhmu x’inhi riċerka.  Hawnhekk ikollna submission ta’ rapporti annwali ta’ ċerti istituzzjonijiet jew awtoritajiet tal-gvern bħalma hi l-housing authority li għandhom a research unit, imma research li ssir huwa analisi ta’ l-informazzjoni li tidħol through l-applikanti.  That is not research, that is analysis on a data that you have….  Allura what constitutes reseach? Minn dak li qal Dr Anthony Theuma l-aħħar darba jien fhimt li anke l-istess universita`, li għandha tkun il-post fejn għandu jkun għaddej dan ix-xogħol importanti, m’għandix ir-riżorsi biżżejjed li tagħmilhom.  Jiena bħalek naħseb li jrid ikun hemm l-input mhux biss ta’ l-universita’ waħedha, imma jkun hemm coordination ta’ ħafna istituzzjonijiet flimkien.  

Punt ieħor li ngħaqqad ma’ dan hi l-kwestjoni li semma l-kollega tiegħi l-Onor. Brincat, u ċioe` il-linkage ta’ l-universita` ma’ l-industrija. Jien ngħid:  Isma’ x’inhi l-linkage ta’ l-universita` ma’ l-istituzzjonijiet edukattivi l-oħra kollha bħal, per eżempju, l-MCAST. Dan l-aħħar ġibduli l-attenzjoni li żgħażagħ li qed jistudjaw l-MCAST ħarġu b’diploma fl-IT, riedu jidħlu għall-baċellerat fl-universita` u din ma rrikkonoxxietx il-kwalifika ta’ l-MCAST.  
Kien hemm min ipprova jagħmel xi ħaġa barra minn Malta u din l-istess kwalifika ta’ l-MCAST ġiet rikonoxxuta mill-universita` ta’ Londra. Jiġifieri hemm bżonn xi ħaġa substantial biex inċaqilqu daqsxejn l-affarijiet, għax jekk qed naraw li għandna dan is-settur  ta’ non-employed li jrid jintegra ruħu f’dan it-tip ta’ approach ġdid biex isir iktar employable bilfors irid ikun hemm linkage jew kordinament, ngħidulu li rridu, biex  verament inkunu qegħdin naħdmu b’mod armonizzat lejn oġġettiv wieħed.

L-aħħar punt li rrid nagħmel huwa dan. Inti kkonkludejt billi semmejt il-kwestjoni tas-social dimension, il-kwestjoni ta’ l-inklużjoni eċċ., l-importanza li dan ix-xogħol ma joħloqx iktar divides milli diġa’ jeżistu u l-punt l-ieħor dwar il-public authorities li dawn irid jkollhom an important role to play. Semmejt ukoll il-people with special needs u rrimarkajt li hemm mare magnum u għedt ukoll li l-apparat tal-braille li hemm huwa antikwat.  Unfortunately bħalissa lanqas għalliema tal-braille m’għandna.  Kien hemm persuna waħda u issa spiċċat. Issa ħarġu l-applikazzjonijiet imma sakemm jiġu biex jimtlew dawn il-vakanzi se jkun għaddew a couple of years, u dan meta għandek persuni entużjasmati, imħeġġa u motivati biex jitgħallmu.  
Forsi tgħiduli: Imma mhux xi tmienja jew għaxra hemm. Imma jiena ngħid li jekk tmurilna persuna waħda lura, fil-fehma tiegħi, aħna nkunu qed nonqsu lis-soċjeta’ tagħna, meta hemm il-mod ta’ kif inti tista’ tindirizza l-bżonnijiet tagħha.  Dan qed nitkellmu fuq nies li diġa` għandhom ċerti abbiltajiet li huma ovvji. L-għomja diġa` għandhom  ċerti abbiltajiet li tista’ tarahom u tista’ tiżviluppahom għax diġa’ jeżistu l-mezzi.  Allura hija sfortuna fil-każ tagħna li għandna l-mezzi imma m’humiex aġġornati u m’aħniex qed naġġornawhom. Imma mbagħad għandek sitwazzjoni fejn persuni b’diżabilita` severa - qed nitkellmu fuq mentally handicapped eċċ., - li permezz ta’ komputerizzazzjoni bit-teknoloġija ta’ l-informatika qed jiżviluppaw ċerti skills li ħadd qatt ma ħolom.  
Sfortunatament aħna f’dan il-qasam - u mhux qed nitkellem b’mod partiġġjan, qed nitkellem ta’ persuna li nixtieq nara dawn il-kategoriji ta’ nies ċittadini bħali f’pajjiżi  jimxu ‘l quddiem -  għadna ma bdejniex.  Jien ngħid li għadna lanqas biss bdejna naraw il-possibiltajiet, aħseb u ara kemm naħsbu f’the next step.  Allura fiċ-ċirkostanzi tal-konklużjonijiet tiegħek, jiena naħseb li għadna ħafna ‘l bogħod biex inħarsu lejn l-inclusion.

  PROF. MARIO VASSALLO:  F’xi setturi naħseb li għadna, mhux f’kollox.  Ħa nieħu ftit punti milli semmejt inti u nikkumenta ftit fuqhom.  L-iktar punt li laqatni minn dak kollu li semmejt huwa dwar id-data. Jiena nemmen li f’dan il-pajjiż għandna ħafna informazzjoni ta’ counting, pero’ analisi, interpretazzjoni ta’ dik id-data għandna ftit li xejn. Kif għedt inti tajjeb li jkun hemm il-counting, id-data fil-pubblikazzjonijiet uffiċjali. Pero’ l-analisi tagħhom, li nittraduċuhom f’targets u f’policies jew fi draft policies li mbagħad ikunu marbutin biż-żmien u bil-budget magħhom biex jiġu implimentati, naħseb li għandna ftit li xejn.  
Naħseb li ħafna drabi nkunu kuntenti billi naraw id-data ppubblikata. Anzi ħafna drabi d-data lanqas nippubblikawha u jekk ikun hemm xi ħadd, per eżempju, mill-universita` li jikteb lill-ETC biex jitlob ċerta informazzjoni jiġrilu bħalma ġrali jien meta għamilt hekk.  Meta tlabthom ċerta data qaluli li biex jagħtuhieli rrid nħallas Lm50.  Għal erba’ figuri dawn talbuni Lm50.  Issa jiena kont se naġġorna table, nippubblikaha xi ħaġa f’gazzetta u forsi kienet tkun utli għal min kien qed jagħmel il-policies fuq l-impjieg tiegħu.  Ovvjament jiena dik m’għamilthiex, u nirringrazzja lill-membri parlamentari li għamlu mistoqsija parlamentari u dik id-data ġabuhieli b’xejn.  
Imma jien għalfejn għandi mmur għand membru parlamentari nitolbu jagħmel mistoqsija parlamentari biex ikolli din id-data meta dawn setgħu faċilment tawhieli?! Jiġifieri għandna dawn il-ħmerijiet, trid toqgħod issib mezz kif iddur s-sistema.  Jiġifieri mhux talli ċerti istituzzjonijiet ma jagħmlux l-analisi tad-data, imma lanqas jagħmluha available.  Din hija diffikulta` serja li nsibu meta nipprovaw niktbu xi ħaġa mibnija fuq data li diġa’ teżisti. Mhux kullimkien għax hawn organizzazzjonijiet bħall-NSO li ħafna drabi jkunu very forthcoming, imma mhux dejjem.  U din li trid titħallas għal data biex tinżamm għal skop akkademiku biss, jiena naraha offiża mhux għalija personalment imma għal kulmin jipprova jagħmel kontribut siewi bħalma suppost nagħmlu aħna għal din is-soċjeta’.  Kieku qed nagħmel consultancy li minnha se naqla l-flus nifhimha, imma dan sempliċiment qed nitlob data gal skop akkademiku.    

Dwar l-inclusion nista` ngħid li naħseb li mxejna ħafna.  Jien niftakar meta fl-1987 bdejt nagħmel proġett fuq it-tfal ta’ l-ispecial schools u għall-ewwel darba għamilna multi-disciplinary team biex nanalizzaw is-sitwazzjoni tat-tfal li kien hemm fl-ispecial schools. Imbagħad l-Eden Foundation użaw ħafna dan il-proġett li minnu ħareġ dak li hemm l-isptar, is-CDAU, u għadhom jużaw ħafna dan l-istrument li konna żviluppajna aħna.  
Jiġifieri hemm l-awareness u hemm ħafna għodda. L-universita`, per eżempju, kull persuna li għandha disabilita` nixtrulha l-equipment għall-universita` u anke għad-dar u nagħtuhulha at 10% off the original cost.  U dan minbarra li għandna nies li l-ħin kollu jridu l-facilitators biex jagħmlu ċertu xogħol.  Jiġifieri filwaqt li jiena ngerger li m’għandix biżżejjed, pero’ fil-fatt ma ngħidx li ma sar xejn. Pero’ ma naħsibx li huwa mifrux mas-soċjeta` kollha.

  ONOR. MARIE LOUISE COLEIRO:  Dan hu l-punt tiegħi. Inti qed tħares lejn l-universita`. Kemm jeżistu persuni b’diżabilita` li m’humiex qegħdin l-universita`, imma huma studenti ġo l-iskejjel primarji, jew sekondarju jew anke post secondary li familji tagħhom m’għandhomx il-mezzi biex imqar ikollhom desktop id-dar. Ħafna drabi bir-riżorsi finanzjarji li għandhom la l-kummissjoni nazzjonali persuni b’diżabilita` lanqas il-community chest fund ma jkunu f’qagħda li jagħtuhom dan l-equipment. Dawn huma żewġ entitajiet li inti ddur fuqhom għal dawn iċ-ċirkostanzi. Jien mhux qed ngħid ma sar xejn, u m’għidtha fl-ebda intervent tiegħi. Inti semmejt l-1987, that is 20 years ago. Hawn qed nitkellmu fuq xi ħaġa li hija evolving each and every day.  Dak li ġara l-bieraħ probabbli huwa antikwat illum.  

 PROF. MARIO VASSALLO: Li rrid ngħid hu li almenu llum għandna sistema ta’ early detection. Pero’ imbagħad bejn dik u bejn xi snin ilu fl-universita` hemm gaps kbar. Dak li rrid ngħid jiena. Pero’ ma nistax ngħid li ma sar xejn, biex inkunu onesti u fair . Imma għad għandna ħafna fejn nimxu iva.  

  THE CHAIRMAN:  L-Onor. Gonzi.

  ONOR. MICHAEL GONZI: Jiena ħadt l-impressjoni li qed isir ħafna progress f’areas differenti imma m’hemmx il-harmonisation bejniethom kollha kemm huma.  Ħa nġib eżempju fuq x’jiġri lili personali.  Jiena tabib, general practitioner fil-private practice u għandi computer, PDA u mobile u ma nistax ngħaddi mingħajrhom.  Il-fatt li huwa mitfi dan, diġa’ għandi panic stations.  Id-database li nuża jien hija tiegħi, imma ma taqbilx mad-database ta’ l-isptar jew tal-polyclinic. Issa għaqqadna grupp ta’ tobba u għamilna talba through EU funds biex nagħmlu dan id-database tagħna. 
Il-punt hu li xorta dan id-database tagħna mhux se jkun jaqbel ma’ dan. Jiġifieri jien qed nara li dawn il-linkages li huma kompletament żbaljati. Allura fuq dawn il-problemi -  l-Onor. Marie Louise Coleiro semmiet ukoll il-problema tal-persuni b’diżabilita`, u għandha punt - hemm xi body fejn jistgħu jgħaddu dawn il-complaints kollha, u dan il-body jagħmel il-policy? Għax jekk hemm kumpanniji jew fabbriki li qed jagħmlu r-riċerka, din ir-riċerka qiegħda tiġi studjata wkoll ma’ l-NSO, mal-Malta Enterprise u ma’ l-universita`?  Who is keeping all this information?  
Jekk hemm persuna b’diżabilita’ li għandha bżonn apparat, fejn se tmur?  Se tmur għand il-kummissjoni persuni b’diżabilita` jew għand il-ministeru. Jiena personalment naqbel li fil-ministeru għandu jkun hemm, imma naħseb iktar għandu jkun grupp ta’ technocrats jew grupp ta’ IT experts li jissuġġerixxi ċerti policies in ġenerali għall-pajjiż biex jagħmel dak il-pyramid biex jillinkja dawn l-affarijiet.

  PROF. MARIO VASSALLO:  Naqbel miegħek perfettament fuq in-nuqqas ta’ harmonisation u l-każ li semmejt inti huwa każ tipiku. Nispera li ma jibqax hekk għax żgur li m’hemm xejn kontra d-data protection li tabib tiegħi jaċċessa l-informazzjoni fuqi li hemm l-isptar.  Jiġifieri li m’għandix permess li naraha jiena personalment diġa` hija offiża kbira, għaliex għalkemm m’iniex tabib xi ħaġa nista’ nifhem. Fil-fatt kelli esperjenzi f’ħajti.  Per eżempju, jien għandi slipped disc bħalissa, qiegħed nirkupra minnu. 
Pero’ ċerti affarijiet ta’ x’kelli nagħmel skoprejthom waħdi. Imbagħad permezz ta’ dak li qrajt stajt nagħżel bejn x’qalli speċjalista u x’qalli speċjalista ieħor, u ddeċidejt li nagħmel ċerta kura u mhux l-oħra għaliex iffurmajt lili nnifsi abbażi tal-ftit knowledge li għandi u llum ma jiddispjaċinix u nħossni iktar proud li ħadt deċiżjoni tajba u li donnha qed tagħmel l-effett tagħha.  Jiġifieri dik hija importanti.  
Pero’ dawn it-tip ta’ deċiżjonijiet, li jkun hemm l-istrutturi, ma jsirux minn isfel għal fuq, u hawnhekk naħseb il-kumitat tagħkom għandu role importanti. Per eżempju, f’dan il-każ, qed jinħass li hemm bżonn ta’ xi ħadd li joħloq policies ċari. L-Unjoni Ewropea għamlitha bħala wieħed mit-targets tagħha  li s-servizz pubbliku jkun ta’ servizz, u jkun ta’ servizz l-ewwelnett billi jarmonizza u billi joħloq strutturi neċessarji li jiffaċilitaw l-affarijiet. 
Għalhekk hu servizz. M’għandux ikun gate-keeper. Ikun gate-keeper fejn hemm bżonn biex jipproteġi liż-żgħar u lill-fqar u lil dawk li jistgħu jiġu sfruttati, imma mbagħad għandu jkun ukoll il-body li jagħti servizz kemm jista’ jkun wiesa’, li jissensibilizza lill-individwu, li jaqdi lill-individwu u jiffaċilita` l-aktar lil dak li m’għandux is-saħħa u l-abilita` li jagħmlu hu stess dak ix-xogħol.  Jiġifieri  jiena naqbel miegħek, u naħseb li jekk din ma ssirx l-inugwaljanzi se jikbru u mhux  jonqsu.  

  ONOR. MICHAEL GONZI: Dan il-bord ta’ nies speċjalizzati fuq policy making.…

  PROF. MARIO VASSALLO:  Irid ikun bord tekniku mibni fuq prinċipji ta’ policy.  Jiġifieri l-grupp tekniku jista’ joħloq il-parametri li mbagħad iridu jiġu reviewed biex jorbtu fil-qafas tal-valuri tas-soċjeta`.

  ONOR. MICHAEL GONZI:  Din ma ssirx bħalissa hawn Malta?

  PROF. MARIO VASSALLO:  Safejn naf jien le.

  ONOR. MICHAEL GONZI:  Kemm taraha importanti li ssir hawn Malta?  

   PROF. MARIO VASSALLO:  Hi essenzjali, u importanti li ssir llum qabel għada.

  ONOR. MICHAEL GONZI:  L-iktar ħaġa importanti li għandha ssir, fl-opinjoni tiegħi.

  PROF. MARIO VASSALLO:  Fuq kull livell u f’kull settur.

  THE CHAIRMAN:  Nagħmillek l-aħħar ftit domandi jien u forsi ngħalqu bihom.  Semmejt il-kunċett ta’ bidla kontinwa, kemm taħseb li huwa faċli jew diffiċli li tidħol f’soċjeta’ li ħafna drabi drat tfittex wens f’ħafna mill-azzjonijiet tagħha? Sakemm qed titkellem b’mod teoretiku tajjeb titkellem fuq il-bidla, imma it is easier said than done. Għaliex? Għax il-bidla li qegħdin nitkellmu fuqha bħal ħafna bidliet oħra hija bidla li tħalli vittmi, jiġifieri ħadd ma jrid ikun hu dak li jispiċċa l-vittma ta’ din il-bidla.  Kultant nieħu l-impressjoni li n-nies tfittex iktar il-permanenza. 

Dwar il-kwestjoni tat-tfal naħseb li hemm ftit problema. Il-kwestjoni tad-digital divide li hawn hawnhekk hija kwestjoni fejn probabbilment - anke kif ħareġ minn studju dan l-aħħar - it-tfal jafu iktar mill-ġenituri tagħhom. Issa jekk jafux dak li huwa utli jew dak li hu l-aħjar hija xi ħaġa oħra, imma hawnhekk qed ninqabdu fi trappola li rridu naraw kif se niskapolawha. Il-ġenituri mingħalihom se jixtru computer lit-fal tagħhom biex jistudjaw u ovvjament it-tfal jużawh iżjed biex jiċċettaw. Int rreferejt, forsi ftit teteoretika, għal-kwestjoni ta’ l-overload.  Jiġifieri kemm taqbel ma’ dak il-kumment li donnu issa mhux se tirbaħ id-dinja li penġa Orwell, imma tirbaħ id-dinja li penġa Huxley?  

  PROF. MARIO VASSALLO: Kont għaddej bil-karozza u qbadt intervista fin-nofs ma’ xi leader Afrikan u dan qallu: Inbdilt int, minn marxista sirt kapitalist. U l-ieħor qallu: Biex tgħin lill-indivdiwu jrid ikollok il-flus u r-riżorsi, u market economy biss twassal għal dik. Qabeż l-ieħor u qallu: Jiġifieri issa qed tgħid li m’għadekx temmen li trid tordna lin-nies, tgħidilhom x’għandhom jagħmlu u tmexxijhom inti?  Qallu: Le, dik il-politika ma twasslekx biex ikollok soċejta` li verament tipproduċi soċjeta’ kreattiva. 
Dak iż-żmien konna ngħidu l-istat jieħu ħsiebek, illum ngħid  mhux l-istat jieħu ħsiebek, anke jekk tagħmel xejn, imma l-istat jgħinek jekk tieħu ħsieb lilek innifsek, jekk inti lest li jkollok ftit inizjattiva jkabbarhielek.  Fl-aħħar mill-aħħar din hija l-parabbola tat-talenti li hemm fil-vanġelu. Jiġifieri jekk għandek talent u tużah God bless you, imma jekk ma tużahx ara x’se jiġrilek. U naħseb li hemmhekk irid ikun hemm iktar bidla fil-politika soċjali tagħna. Ngħinu ħafna lil dawk li verament ma jistgħux, imma ma nħallux lil dawk li jistgħu jirkbu fuq ħaddieħor, u ma nħallux lil min jgħaddi biż-żmien is-sistema.  
Jiena naf koppja – nafha professjonalment u allura ma nistax nirrapportaha - separata formalment, b’żewġ indirizzi u dawn dejjem flimkien. It-tfal separati  allura jieħdu s-social services ta’ kollha mhux ta’ parti. Imorru għand il-kappillan jieħdu xirja b’xejn, imorru għand il-community chest fund jieħdu l-fridge u jmorru ma nafx fejn jieħdu xi ħaġa oħra. Ir-raġel li taparsi ma jaħdimx imma fil-fatt jaħdem u jaqla’ iktar minni għax jqiegħed il-madum għandu Mercedes wara l-bieb, u Alla jiberek nħallas it-taxxi jiena għalih.  Kemm qed isir effort biex dan ma jibqax isir? Dawn l-affarijiet jeżistu u nafuhom lil dawn in-nies. Mhux qed ngħid li mhux qed isir effort, imma għandna grupp mhux ħażin minnhom. Dawn huma s-sangisugi tas-sistema soċjali tagħna li jeħtieġ li tiġi ħafna iżjed indirizzata u mnaddfa.  

Rigward it-tfal ngħid li, iva, it-tfal jafu jfittxu u jsibu l-informazzjoni. Pero` jien ngħid li s-sistema edukattiva iktar milli tgħallimhom biex isibu l-informazzjoni għandha tgħallimhom jagħmlu evaluation ta’ l-informazzjoni. Naħseb iktar milli tgħallimhom ifittxu fuq il-Mediterran - dik kapaċi jfittxuha waħedhom - iktar importanti li tgħallimhom jagħmlu evaluation ta’ dik id-data, kif jagħsruha u kif jiċċekkjaw ħaġa ma’ oħra. Naħseb li dak huwa li mhux qed jingħata biżżejjed enfasi.  
Paraellel  mat-tagħlim lit-tfal irid isir tagħlim lill-ġenituri. Jiena niftakar li meta kont nistudja l-Ingilterra kont involut f’dak li jgħidulu EPA, educational priority area. Dan kien proġett - hemm ħames volumi ppubblikati - fejn intgħażlu numru ta’ komunitajiet li kienu deprived u għal kull waħda sar team biex naraw għaliex it-tfal were not achievers. Imbagħad saret azzjoni fuq it-tfal fl-iskola, fuq il-ġenituri u fuq il-komunita` permezz tal-community social workers. 
Malta m’għandniex dan il-kunċett ta’ community social workers. Dan kien action research project biex naraw kemm aħna kapaċi li lil dawk il-komunitajiet inbiddlulhom il-profil. Fil-fatt kien hemm tibdil sostanzjali. Dan kien proġett sponsorjat mill-Gvern Ingliż li kien ġie amministrat mill-universita` ta’ Oxford permezz ta’ local authorities, etc.  Kemm-il proġett ta’ dan it-tip sar f’Malta? Dejjem ngħidu li s-south għandu problemi iktar min-north, imma sar xi attentat ta’ proġett ta’ dan it-tip biex jillokalizza l-problema? Sar studju longitudinal u interventi l-ħin kollu li  mbagħad ġew reassessed biex naraw fejn wasalna?  Il-kunċett ta’ action research huwa li tagħmel riċerka u tara x’inhi s-sitwazzjoni. Tagħmel xi ħaġa u fl-istess ħin tara dik ix-xi ħaġa x’riżultat ħalliet, biex imbagħad tagħmel xi ħaġa oħra u tara fejn tasal.  Dan huwa kunċett li huwa importanti li jidħol u importanti li l-problema tat-tfal tiġi indirizzata b’dan il-mod ukoll.  

Rigward l-overload naħseb li jista` jkun li jkollok individwi  li jkollhom overload.  Naf min jorqod bil-computer ħdejn is-sodda biex joqgħod jara l-e-mails bil-lejl. Naħseb dak huwa elemnt ta’ overload, naħseb li għandna bżonn…. (Interruzzjonijiet)  

  ONOR.  MICHAEL GONZI: Could there be a limit to information, f’dan il-kunċett?  

  PROF. MARIO VASSALLO:  L-overload hija xi ħaġa relattiva ħafna. Overload għalija jista’ jkun li m’hijiex overload għalik.  Naħseb huwa importanti li kull individwu jagħraf il-periklu.  

  ONOR. MICHAEL GONZI:  Imma kieku dik il-persuna ma kellhiex il-computer ħdejn is-sodda biex tara l-e-mails, probabbilment kieku kienet tkun qed tagħmel xi ħaġa oħra.  

  PROF. MARIO VASSALLO: Jista’ jkun li qed jagħmel xi ħaġa li qed tibnih, mentri mhux qed jintaxxah. Il-kunċett li semmgħu li f’ħafna każi, il-preokkupazzjoni li wieħed ikun jaf l-aħħar e-mail jew sa l-aħħar SMS li rċieva u li jekk ma jweġibx l-SMS within two seconds qisu naqas lil dak l-individwu .... (Interruzzjonijiet)  Kull individwu jeħtieġ li jsib il-livell tiegħu u forsi s-sistema edukattiva jeħtieġ li tissensibilizzana biex infittxuh il-livell tagħna individwalment.  Ma naħsibx li Malta kollha hija hekk, imma jista` jkun li jkollok min hu hekk. U forsi f’soċjetajiet oħrajn jista’ jkun li hemm ħafna iżjed milli hemm Malta. Għandna informazzjoni?  Ma nafx, jien m’għandix informazzjoni.  Irridu nagħmlu riċerka.  

  THE CHAIRMAN:  Hawn iżjed domandi? Jidher li m’hawmx iżjed domandi u għalhekk għal-lum nistgħu nagħlqu din id-diskussjoni hawn. Nirringrazzja mill-ġdid lill-Professur Vassallo tal-preżentazzjoni li tana u naġġorna il-kumitat għal data oħra li tiġi komunikata aktar tard.  
Fit-8.15 p.m. il-Kumitat aġġorna għal data li kellha tiġi komunikata aktar tard. 

